
Bydd tridiau o ddathliadau  
bwyd yng Nghasnewydd  
ar benwythnos 13,14,  
15 Hydref.

Bydd y digwyddiad swper ar  
y dydd Gwener, marchnad fwyd  
ac arddangosiadau cogyddion  
ar y dydd Sadwrn ac, i gloi'r  
penwythnos, bydd bwyd stryd a  
cherddoriaeth fyw ar y dydd Sul. 
 
Mae rhagor o wybodaeth ar dudalen pump

MAE GWYL FWYD CASNEWYDD YN DYCHWELYD 
YM MIS HYDREF ELENI AC MAE'N FWY NAG 

Follow social media for updates  
       @NewportFoodFest 
       @newportfoodfestival  
       @foodfestivalnewport

SBLASH MAWR  
YN DYCHWELYD  
I'R DDINAS 
 

 
 
 
 
 
 
Mae'r ŵyl gelfyddydol awyr 
agored am ddim fwyaf yng 
Nghymru yn dychwelyd i 
Gasnewydd eleni ddydd 
Sadwrn 22 a dydd Sul 23 
Gorffennaf.   
 
Mae Sblash Mawr yn ddigwyddiad 
blynyddol sy'n llenwi strydoedd 

Casnewydd gyda mynychwyr yr ŵyl 
sy'n dod yn eu miloedd i ymgolli yn 
hwyl a chyffro theatr a'r celfyddydau.  
Mae'r ŵyl yn denu dros 20,000 o 
ymwelwyr ac yn dod â'r ddinas yn 
fyw gyda'i rhaglen ddigwyddiadau 
hynod dalentog a chyfareddol. 

Bydd canol y ddinas yn llawn 
adloniant ym mhob cornel, gyda 
rhaglen yn llawn theatr stryd, 
cerddoriaeth fyw, gweithdai, 
gweithgareddau celf  a chrefft a 
chymaint mwy i ymwelwyr eu 
mwynhau, a’r cwbl am ddim.

Bydd ffair deuluol hefyd.

Mae'r digwyddiad deuddydd yn 
brofiad teuluol perffaith, sy'n cael 
ei argymell ar gyfer pob oedran. 
Dyma'r dechrau gorau i wyliau'r haf!

Dewch i ganu, dawnsio, 
chwerthin, creu a chael 
eich diddanu yng ngŵyl 
Sblash Mawr 2023.

Mae'r ŵyl yn cael ei chreu gan  
Theatr Glan yr Afon sy'n falch  
iawn o weld yr ŵyl yn dychwelyd.

 
 
 
 
 
 
 
I gael y wybodaeth ddiweddaraf am 
gyhoeddiadau artistiaid, lleoliadau 
llwyfan, amseroedd a mwy, dilynwch 
sianeli cyfryngau cymdeithasol Glan  
yr Afon neu ewch i 
newportlive.co.uk/BigSplash 

Mae Casnewydd wedi’i 
chyhoeddi’n un o chwe lleoliad 
blaenllaw ar draws y DU a 
fydd yn gweithio gyda rhaglen 
Homewards y Sefydliad 
Brenhinol i roi terfyn ar 
ddigartrefedd. 
 
Nod y rhaglen pum mlynedd a 
arweinir yn lleol yw dangos  

 
 
 
 
 
 
 
 
 
 
 
 
 
 
 
 
 
 
 
 
 
 
ei bod yn bosibl rhoi terfyn ar 
ddigartrefedd drwy weithio  
mewn partneriaeth.  
 
Fel rhan o'r lansiad, ymwelodd 
Ei Uchelder Brenhinol y Tywysog 
William ag Ysgol Gynradd Maindee 
a Hill Street.  
 
Dywedodd y Cynghorydd Jane Mudd,  

 
 
 
 
 
 
 
 
 
 
 
 
 
 
 
 
 
 
 
 
 
 
Arweinydd y Cyngor: “Roedd yn 
anrhydedd i ni groesawu'r Tywysog 
William i’n dinas. Mae gennym 
ymrwymiad clir yng Nghasnewydd i 
drawsnewid gwasanaethau a rhoi terfyn 
ar ddigartrefedd. “Mae canolbwyntio 
ar atal, nid rheoli yn unig, a manteisio 
ar y cyfleoedd y mae'r rhaglen 
Homewards yn eu cynnig, yn rhoi cyfle 
i ni fynd â'r gwaith hwn i lefel arall.

"Nid mater o lety yn unig yw 
digartrefedd - mae arnom angen 
partneriaid o bob sector i gydweithio 
i sicrhau newid go iawn.” 

Dywedodd y Tywysog William: 
“Mewn cymdeithas fodern a 
blaengar, dylai pawb gael cartref  
diogel, cael eu trin ag urddas a chael 
y cymorth sydd ei angen arnynt.

"Mae'n dasg fawr, ond rwy'n credu'n 
gryf  ei bod yn bosibl gwneud 
digartrefedd yn rhywbeth prin, byr nad 
yw’n cael ei ail-adrodd ac rwy'n edrych 
ymlaen yn fawr at weithio gyda'n chwe 
lleoliad i wireddu ein huchelgais."

Yn yr ysgol canolbwyntiwyd ar yr 
effaith y gall digartrefedd ei chael 
ar deuluoedd a'r rhan bwysig 
y mae ysgolion yn ei chwarae. 
Cyfarfu'r Tywysog William a’r 
cyn-Spice Girl Geri Halliwell-
Horner â phlant a staff yr ysgol. 
Siaradodd hefyd ag aelodau’r 
gynghrair Homeward gychwynnol, 
gan gynnwys Cyngor Dinas 
Casnewydd, Barnardo’s Cymru, y 
Grŵp Pobl, Bwrdd Iechyd Prifysgol 
Aneurin Bevan a Gwasanaeth 
Cyffuriau ac Alcohol Gwent.

Croesawyd y Tywysog William 
hefyd i ddatblygiad Hill Street 
sy'n cael ei redeg gan bartneriaid 
Linc Cymru. Mae’r datblygiad tai 
gwbl fforddiadwy yn cynnig llety o 
ansawdd uchel, dymunol a diogel i 
bobl sydd wedi bod yn ddigartref.   
 
 
 
 
 
 
 
 
Rhoddir cymorth i breswylwyr fyw'n 
annibynnol, er mwyn sicrhau eu bod 
yn gallu cynnal tenantiaeth ddiogel 
ac yna eu helpu i drawsnewid 
eu bywyd. Siaradodd y Tywysog 
William â thenantiaid i glywed yn 
uniongyrchol y gwahaniaeth y gall 
llety a chymorth o'r fath ei wneud.

Ar ddiwedd y rhaglen bum mlynedd, 
y nod yw i'r trefi a'r dinasoedd 
dan sylw fod ar lwybr at ddod 
â digartrefedd i ben er daioni 
a chreu model y profwyd sy’n 
llwyddiannus y gellir ei ddefnyddio 
ar draws y DU a thu hwnt.

Y TYWYSOG WILLIAM YN LANSIO  
PROSIECT DIGARTREFEDD YNG  
NGHASNEWYDD 

www.homewards.org.uk

© Kensington Palace and Andy Parsons

www.newportlive.co.uk/BigSplash
www.newport.gov.uk

NEWIDIADAU 
GASGLIADAU GWASTRAFF 

 
Ydych chi wedi cofrestru 
i gael ein cylchlythyr 
i breswylwyr eto? 

Byddwn yn eich e-bostio’n 
rheolaidd gyda'r newyddion 
diweddaraf  gan Gyngor 
Dinas Casnewydd yn 
syth i’ch mewnflwch.

Byddwn hefyd yn rhoi gwybod 
i chi am newyddion pwysig 
neu ddigwyddiad y gallai fod 
gennych ddiddordeb ynddo.

Tanysgrifiwch i'n rhestr bostio yn 
newport.gov.uk/signup, lle 
gallwch hefyd ddarllen rhifynnau 
blaenorol o'r cylchlythyr. 

 
Fis diwethaf cynhaliodd 
y cyngor ei drydydd 
digwyddiad blynyddol i 
nodi Diwrnod Aer Glân. 

Mae Diwrnod Aer Glân yn 
ymgyrch flynyddol sy'n cael ei 
gynnal ledled y DU gan Global 
Action Plan.  Ei nod yw tynnu 
sylw at faterion sy'n ymwneud 
â llygredd aer ac ysbrydoli 
pobl i gymryd camau i fynd i'r 
afael ag ansawdd aer gwael.  

Cynhaliwyd y digwyddiad eleni 
gan Ysgol Gynradd Parc y Jiwbilî.  
Daeth disgyblion o ysgolion Parc 
y Jiwbilî, High Cross, Mount 
Pleasant, Pentrepoeth, Tŷ-du 
a Basaleg at ei gilydd i ddysgu 
am ansawdd aer, pam ei fod yn 
bwysig, a'r hyn y gallwn ei wneud 
i helpu i leihau llygredd aer. 

Cafodd y disgyblion gyfle 
i archwilio ansawdd aer o 
amgylch yr ysgol drwy nifer 
o weithgareddau hwyliog, 
gyda chymorth arbenigwyr 
ansawdd aer, ac arddangosiadau 
o dechnoleg ansawdd aer. 

Dywedodd y Cynghorydd Jane 
Mudd, arweinydd y cyngor:  
“Mae Diwrnod Aer Glân yn bwysig 
gan ei fod yn ein hannog i gymryd 
amser i feddwl am yr hyn y gallwn 
ei wneud yn wahanol yn ein 
bywydau ein hunain i helpu i fynd 
i'r afael ag ansawdd aer gwael.  

"Bydd cefnogi ymgyrchoedd 
cenedlaethol fel hyn yn ein 
helpu i godi ymwybyddiaeth 
pellach o'r materion sy'n 
ymwneud ag ansawdd aer, a 
gobeithio y byddant yn ysbrydoli 
mwy o'n trigolion i gymryd 
rhan sut bynnag y gallant!" 

CASNEWYDD 
YN DATHLU 
DIWRNOD AER 
GLÂN 

 
 
 
 
 
 
 
 
 
 
Mae camau gorfodi a 
gymerwyd gan Gyngor Dinas 
Casnewydd wedi arwain at 
ddau berchennog bwyty a'u 
busnes yn pledio'n euog i 53 
trosedd hylendid bwyd difrifol.  

Fe wnaeth Afzal Miah, Aktar Miah 
a Desi Kitchen (NPT) Ltd bledio'n 
euog i'r troseddau, sydd i gyd 
yn ymwneud â Jewel Balti, 368 
Chepstow Road, Casnewydd yn 
Llys Ynadon Cwmbrân ar 18 Mai.   

Fe wnaeth swyddogion o dîm iechyd yr 
amgylchedd y cyngor ymweld â Jewel 
Balti ym mis Ionawr 2022.  Roedd 
y busnes ar agor ac yn masnachu 
pan gyrhaeddodd y swyddogion.  

Cafodd yr ymweliad ei wneud 
yn dilyn cwynion i’r cyngor am 
amodau aflan ar y safle.  

Ar ôl archwilio, daeth 
swyddogion o hyd i dystiolaeth 
o amryw droseddau difrifol. 

Cytunodd y busnes i gau'n wirfoddol 
er mwyn unioni'r materion a 
nodwyd yn ystod yr arolygiad.  

Fe wnaeth y cyngor gyflwyno 
rhybuddion gwella i'r busnes ac 
arweiniodd yr arolygiad at sgôr 
hylendid bwyd o sero - angen 
gwella ar frys. Roedd yr amodau'n 
haeddu camau gorfodi pellach.

Ni chafodd y materion eu 

hunioni, ac ni chydymffurfiwyd â'r 
rhybuddion gan arwain y cyngor i 
weithredu i erlyn y perchnogion.

Oherwydd natur ddifrifol y troseddau, 
cafodd y diffynyddion eu hatgyfeirio 
at Lys y Goron Casnewydd gan yr 
ynadon ar gyfer dedfrydu, a fydd yn 
digwydd yn ddiweddarach yn yr haf.

Y CYNGOR YN 
CYMRYD CAMAU 
GORFODI YN 
ERBYN BWYTY 
AFLAN  

• 

• 

• 

Byddwn yn parhau 
i gasglu eich:

• gwastraff bwyd  a’ch 
‘ailgylchu sych’ bob wythnos 

• eich gwastraff cewynnau a 
hylendid bob pythefnos os 
ydych wedi cofrestru ar gyfer 
y gwasanaeth hwn 

Mae eich 'ailgylchu sych' 
yn cynnwys eich:

• poteli a jariau gwydr ac 
eitemau trydanol bach

• metelau a phlastigau 
cymysg, gan gynnwys: 

 caniau, tuniau,  
              erosolau metel a ffoil 
 poteli, potiau, tybiau,  
 cynhwysyddion a dysglau  
 plastig 
 cartonau bwyd a  
              diod (fel Tetra Pak na  
 thiwbiau creision),

• cardfwrdd a phapur 

• dillad

Rydym yn dechrau casglu  
eich gwastraff gardd 
a gwastraff na ellir ei 
ailgylchu (neu “sbwriel” 
bob tair wythnos, yn 
hytrach na bob pythefnos. 

Dechreuodd y newidiadau hyn 
fis diwethaf  a byddant yn cael eu 
cyflwyno i bob cartref  yn y ddinas 
erbyn diwedd hydref  2023. 

Cyn i'r newidiadau ddigwydd 
lle rydych chi'n byw, byddwn 
yn anfon llythyr atoch yn 
cadarnhau'r dyddiad o pryd y 
byddwn ni'n gwneud y newidiadau 
hyn, a chalendr yn dangos eich 
dyddiadau casglu newydd ar 
gyfer y gwasanaethau hyn. 

 

Os ydych yn byw mewn fflat, neu dŷ 
amlfeddiannaeth (hynny yw, tŷ neu 
fflat a rennir), gyda biniau cymunedol, 
byddwn yn gweithio gyda chi a'ch 
landlord i gyflwyno'r newidiadau 
i'ch gwastraff gardd (lle mae hyn yn 
berthnasol) a chasgliadau gwastraff na 
ellir ei ailgylchu.  Byddwch yn derbyn 
gwybodaeth am unrhyw newidiadau 
i'ch casgliadau cyn iddynt ddigwydd. 

Mae Llywodraeth Cymru wedi 
gosod targedau ar Gynghorau yng 
Nghymru i ailgylchu 70% o wastraff 
y cartref erbyn 2025. 67%, yw 
ein cyfradd ailgylchu bresennol ac 
mae angen i ni ailgylchu mwy.

Mae llawer o gynghorau yng Nghymru 
eisoes wedi cyflwyno casgliadau 
llai aml ar gyfer gwastraff na ellir 
ei ailgylchu ac mae wedi arwain at 
welliannau mawr i'w cyfraddau 
ailgylchu, gyda nifer o gynghorau eraill 
hefyd yn ystyried y newid hwn.

Os byddwch yn didoli eich gwastraff 
ac yn ailgylchu popeth y gallwch gan 
ddefnyddio ein casgliadau ailgylchu ar 
wahân bob wythnos, bydd gennych lai 
o sbwriel dros ben i'w roi yn eich bin ar 
gyfer gwastraff na ellir ei ailgylchu. 
Ewch i newport.gov.uk/waste

COFRESTRWCH 
AR GYFER YR 
E-GYLCHLYTHYR I 
BRESWYLWYR 

 
Diolch i Gyfeillion Parciau 
Addurnol Casnewydd, 
mae gwely newydd 
hyfryd o rosod ym Mharc 
Beechwood erbyn hyn. 

Arweinydd y Cyngor Jane Mudd 
oedd yn ymuno a rhai o'r Cyfeillion 
a'r garddwr Chris Goddard am 
planu y rhosyn diweddaf yn 
y gwely sy'n nodi'r Coroni.

Cyfeillion Parciau Addurnol 
Casnewydd yn fach elusen a'i 
nod yw gwella dealltwriaeth 
a gwerthfawrogiad o Barciau 
Beechwood a Belle Vue. 

GARDDIO 
GWYCH

www.newport.gov.uk/waste
www.newport.gov.uk/signup

Mae Cyngor Dinas Casnewydd 
wedi croesawu'r Cynghorydd 
Trevor Watkins yn ffurfiol fel 
Maer rhif 391 Casnewydd. 

Cafodd y Cynghorydd Watkins ei eni 
a’i fagu yng Nghasnewydd. Mae wedi 
dal sawl swydd drwy gydol ei yrfa - yn 
cynnwys rheoli tafarn yng Nghastell-
nedd yn ogystal â rheoli The Artful 
Dodger ym Mhlas Clarence.

Mae bellach wedi ymddeol ac mae 
ganddo ferch, Catherine, ac wyres.

Mae’r Cynghorydd Watkins wedi 
mwynhau gweithio gyda chymuned 
Parc Tredegar, Cyfeillion Tŷ Tredegar, 

a Chyswllt Cymunedol Dyffryn. 

Ers cael ei ethol i'r Cyngor am y tro 
cyntaf  yn 2004, mae Trevor wedi 
bod ar dri phwyllgor craffu, cynllunio, 
gwasanaethau cymdeithasol, addysg, 
a gwasanaethau democrataidd.   

Mae’n Gadeirydd Llywodraethwyr 
Ysgol Gynradd Parc Tredegar ac yn 
llywodraethwr ar Ysgol John Frost.  

Mae'r Maer wedi dewis yr 
elusennau y bydd yn eu cefnogi 
yn ystod ei flwyddyn yn y swydd: 
Cymdeithas Clefyd Motor 
Niwron a Growing Space.

Mae cangen de-ddwyrain Cymru 
Cymdeithas Clefyd Motor Niwron 
wedi bod yn cynorthwyo pobl 
sydd â'r cyflwr a'u teuluoedd yn y 
rhanbarth ers dros 20 mlynedd. 

Mae Growing Space yn elusen 
iechyd meddwl gofrestredig.  
Mae'n cydnabod bod pobl sydd 
â salwch meddwl yn aml yn 
wynebu allgau cymdeithasol, ac 
mae'n gweithio i fagu eu hyder, 
datblygu eu sgiliau cymdeithasol 
a gwella ansawdd eu bywyd.

DIWRNOD MAWR I'R  
DDINAS 

CYFLAWNIAD 
I WASANAETH 
IEUENCTID A 
CHWARAE'R 
CYNGOR 

Mae gwasanaeth ieuenctid 
a chwarae Cyngor Dinas 
Casnewydd wedi cael ei 
gydnabod am y gwaith y 
mae’n ei wneud gyda phobl 
ifanc yn y ddinas.  
 
Mewn seremoni ddiweddar, 
dyfarnwyd Marc Ansawdd 
Efydd Cyngor y Gweithlu 
Addysg iddo am wasanaethau 
ieuenctid yng Nghymru.

Mae'r tîm yn gweithio gyda 
phlant a phobl ifanc, rhwng 5 a 
25 oed, drwy gefnogi eu lles a 
chynghori ar opsiynau ar gyfer 
eu dyfodol ar ôl troi’n 16 oed.  

Mae hefyd yn gweithio'n galed 
i atal digartrefedd ymhlith pobl 
ifanc ac mae hefyd ar gael 
os yw pobl ifanc am siarad 
ag oedolyn dibynadwy. 

Mae'r Lefel Efydd yn 
cwmpasu rheoli perfformiad, 
ansawdd gwaith ieuenctid, 
cefnogaeth gyda dysgu a 
datblygu. Roedd yn rhaid 
i'r tîm ddangos i aseswyr y 
gwaith a wneir gyda phobl 
ifanc ar draws y ddinas. 

Dywedodd y Cynghorydd 
Debbie Harvey, yr 
Aelod Cabinet dros les 
cymunedol: “Llongyfarchiadau 
i'r gwasanaeth ieuenctid ar 
gyflawni'r Marc Ansawdd Efydd. 

Mae'n gyflawniad rhagorol ac 
yn arddangos y gwaith caled 
y mae’r tîm yn ei wneud ac 
ansawdd uchel y ddarpariaeth 
sydd ar gael. Da iawn bawb.”

Cyflwynwyd y wobr 
gan Andrew Borsden, y 
Swyddog Datblygu sy'n 
gyfrifol am y Marc Ansawdd 
Gwaith Ieuenctid, ar ran 
Llywodraeth Cymru.

Ar ddydd Sadwrn 24 Mehefin, 
cynhaliodd Casnewydd 
Ddiwrnod Cenedlaethol 
Lluoedd Arfog Cymru eleni. 

Daeth miloedd o bobl i gymryd 
rhan neu i weld rhaglen 
lawn o ddigwyddiadau a 
gweithgareddau yn yr hyn a oedd 
yn ddiwrnod balch i'r ddinas. 

Roedd yn gyfle i ddiolch i'r 
rhai sy'n gwasanaethu, ac wedi 
gwasanaethu, dros ein gwlad.

Roedd gorymdaith, arddangosfeydd 
milwrol, cyngerdd am ddim a 
chyfleoedd i gofio am y rheiny a 

oedd wedi gwneud yr aberth eithaf. 

Mae Diwrnod y Lluoedd Arfog 
yng Nghymru yn ddigwyddiad 
partneriaeth rhwng cynghorau, 
Llywodraeth Cymru, y tri 
gwasanaeth - y fyddin, y llynges 
frenhinol a'r awyrlu brenhinol 
- a phartneriaid eraill.

Gwnaed penderfyniad yn 2021 y 
byddai'r digwyddiad blynyddol yn 
teithio i holl ranbarthau Cymru.  

Casnewydd oedd yr ail ardal i gael 
yr anrhydedd, yn dilyn Wrecsam 
yng ngogledd Cymru, a'r flwyddyn 
nesaf mae'n digwydd yn Abertawe. 

         

MAER CASNEWYDD 
2023/24 

ENNILL WRTH 
DDYSGU GYDAG 
ACADEMI IEUENCTID 
CASNEWYDD 
Mae’n bosib y bydd pobl 
ifanc sy'n gadael yr ysgol 
yn 16 oed yn ystyried 
y cam nesaf o ran eu 
haddysg neu eu gyrfa.  

Mae Academi Ieuenctid 
Casnewydd yn gweithio gyda 
darparwyr hyfforddiant lleol,  
gan gynnig amrywiaeth o gyrsiau 
i bobl ifanc rhwng 16 a 18 oed.  

Mae'r cyrsiau'n cynnig llwybrau i 
nifer o wahanol yrfaoedd i bobl 
ifanc - gan baru eu sgiliau gyda 
chyflogwyr yn eu hardal - hyn oll 
wrth ennill hyd at £60 yr wythnos.  

Mae'r cyrsiau sydd ar gael yn 
cynnwys gwallt a harddwch, 
adeiladu, busnes a gweinyddu, 
chwaraeon a gwaith ieuenctid, 
peirianneg fodurol, gofal, 
gofal anifeiliaid, lletygarwch ac 
arlwyo a TG, STEM a chodio. 

I gael rhagor o wybodaeth 
am yr hyn sydd ar gael a sut i 
wneud cais, ewch i newport.
gov.uk/nya neu e-bostiwch 
newportyouthacademy@
newport.gov.uk 

www.newport.gov.uk/nya

Os bydd angen lle meithrin 
neu ysgol ar eich plentyn 
yn 2024, mae’n bwysig eich 
bod yn nodi'r dyddiadau 
cau ar gyfer gwneud cais.  

Agorodd ceisiadau ar gyfer lleoedd 
meithrin ar 7 Gorffennaf ac maen 
nhw’n cau ar 15 Medi.  Wrth wneud 
cais am le, dyma restr ddefnyddiol o 
'bethau i'w gwneud' i'w hystyried:

• Penderfynwch a ydych am 
gael addysg Cyfrwng Cymraeg 
neu Saesneg – cewch fwy o 
wybodaeth yn  newport.gov.
uk/becomingbilingual 

• Gwnewch yn siŵr eich bod 
yn gwybod beth yw eich ysgol 
ddalgylch – bydd gan blant 
sy’n byw o fewn dalgylch 

ysgol flaenoriaeth uwch na’r 
rhai sy’n byw y tu allan iddo 
ond nid oes sicrwydd y caiff  
plentyn le mewn unrhyw 
ysgol, hyd yn oed ei ysgol 
ddalgylch. 

• Penderfynwch ar ba ysgolion i 
wneud cais amdanynt – mwy 
sydd orau 

• Gwnewch gais ar amser 
- rhoddir un cyfle yn unig 
i wneud cais am le mewn 
dosbarth meithrin, a 
ddefnyddir i ddyrannu lleoedd 
mis Medi a lleoedd Codi’n 3, 
os bydd lleoedd ar gael.  
 
I gael rhagor o wybodaeth ac i 
wneud cais, ewch i newport.
gov.uk/schooladmissions

Bob haf, mae rhaid i'r  
cyngor gael enw a chyfeiriad 
pob person sy'n gymwys i 
fod ar y gofrestr etholwyr 
- y rhestr o'r rhai sy'n gallu 
pleidleisio mewn etholiadau a 
refferenda. 
 
Yng Nghymru, gall pobl ifanc 
gofrestru o 14 oed a phleidleisio 
mewn rhai etholiadau yn 16 oed. 
Mae gwladolion tramor hefyd yn 
gallu pleidleisio yn etholiadau Cymru.

Dechreuodd y canfasiad yng 
Nghasnewydd y mis hwn. Bydd 
pobl sydd wedi dewis cyfathrebu 
drwy e-bost yn derbyn hysbysiad 
e-bost. Bydd pawb arall yn 
derbyn ffurflen ymholiad aelwyd 
drwy eu blwch llythyrau.

Er mwyn gwybod pwy sy’n 
gymwys i gofrestru i bleidleisio, 
mae angen i ni wybod pwy 
sy’n byw yn eich cyfeiriad.

Dilynwch y cyfarwyddiadau 
yn eich e-bost neu lythyr.

NODYN ATGOFFA I 
GYMRYD RHAN YN  
Y CANFASIAD 
ETHOLIADOL BLYNYDDOL

DERBYN I YSGOLION 2023 

DAU FIS I FYND NES BOD TERFYN CYFLYMDER 
DIOFYN NEWYDD YN CAEL EI GYFLWYNO

 
 
 
 
 
 
 

 
 
Mae Llywodraeth Cymru 
yn newid y terfyn cyflymder 
diofyn er mwyn:

• lleihau nifer y 
gwrthdrawiadau ac anafiadau 
difrifol arnynt (hefyd lleihau'r 
effaith ar y GIG o drin y 
bobl sydd wedi'u hanafu)

• annog mwy o bobl i gerdded 
a beicio yn ein cymunedau 

• helpu i wella ein 
hiechyd a’n lles 

• gwneud ein strydoedd 
yn fwy diogel

• diogelu'r amgylchedd ar 
gyfer cenedlaethau'r dyfodol.

O ddydd Sul 17 Medi 2023, 
20mya fydd y cyflymder 
diofyn yng Nghymru.  

Mae hyn yn golygu, oni bai bod 
arwyddion yn nodi’n wahanol, mai 
20mya fydd y terfyn cyflymder 
mewn strydoedd lle mae pobl yn 
byw, yn gweithio ac yn chwarae.

Bydd y newidiadau'n digwydd ar 
ffyrdd lle mae goleuadau stryd yn 
cael eu gosod ddim mwy na 200 llath 
ar wahân, sydd fel arfer wedi'u lleoli 
mewn ardaloedd preswyl ac adeiledig 
y mae pobl yn eu defnyddio'n aml. 

Nid yw'r ddeddfwriaeth newydd 
yn golygu y bydd pob ffordd yn 

newid i’r terfyn 20mya; bydd rhai yn 
aros â therfyn o 30mya a byddant 
yn cael eu galw'n eithriadau.

Gallwch weld pa strydoedd yng 
Nghasnewydd fydd yn aros yn 
rhai 30mya drwy'r ddolen ar ein 
tudalen we strydoedd 20mya. Ewch 
i newport.gov.uk/20mph

MAE GORCHMYNION 
RHEOLI TRAFFIG (GRHT) 
WEDI'U GOSOD ER MWYN 
CADW'R STRYDOEDD HYN 
Â THERFYN O 30MYA. 

 
 
 
 
 
 
 
 
 
 
Gallwch weld y GRhT hyn 
a dweud eich dweud ar 
ein tudalen we 20mya.

Fel nodyn i'ch atgoffa, bydd yr holl 
arwyddion 20mya presennol yn cael 
eu dileu pan ddaw'r terfynau cyflymder 
newydd i rym. Mae hyn oherwydd mai 
20mya fydd y terfyn cyflymder diofyn.

Bydd arwyddion newydd yn cael 
eu gosod i nodi strydoedd gyda 
therfynau cyflymder 30mya.

Mae rhagor o wybodaeth ar 
y newidiadau ar gael ar wefan 
Llywodraeth Cymru    
www.gov.wales/introducing-
default-20mph-speed-limits 

Os ganwyd eich 
plentyn rhwng: 

Gwnewch gais 
ar gyfer: 

Gwnewch 
gais o: Dyddiad cau:

1 Medi 2020 a  
31 Awst 2021 Meithrin 2024 12 Gorff 2023 5pm

6 Medi 2023

1 Medi 2019 a  
31 Awst 2020 Derbyn 2024 6 Tach 2023 5pm

9 Ion 2024

1 Medi 2012 a  
31 Awst 2013 Uwchradd 2024 25 Medi 2023 5pm

13 Tach 2023 

www.newport.gov.uk/20mph
www.gov.wales/introducingdefault-20mph-speed-limits
www.newport.gov.uk/schooladmissions
www.newport.gov.uk/becomingbilingual

Yn dilyn dychweliad llwyddiannus 
Gŵyl Fwyd Casnewydd yn 
2022, mae’r ŵyl eleni i fod yn 
fwy ac yn well gyda digwyddiad 
penwythnos  yn rhedeg 
drosodd 13, 14 a 15 Hydref. 

Bydd yr ŵyl yn dechrau ddydd Gwener 
13 Hydref gyda swper gŵyl yn cael ei 
gynnal yng Ngwesty'r Mercure, a fydd 
yn defnyddio bwyd lleol a ryseitiau a 
ddatblygwyd gan gogyddion lleol.  

Ddydd Sadwrn bydd dros 70 o 
stondinau ar strydoedd canol y ddinas, 
yn arddangos bwyd a diod gwych i 
ymwelwyr eu samplu a'u prynu.  Bydd 
yna hefyd raglen o arddangosiadau 
cogyddion lle gall pobl ddysgu sut i 
wneud prydau blasus a byddant hyd 
yn oed yn gallu blasu rhai ohonynt!

Bydd modd ymlacio fwy 
ddydd Sul gyda bwyd stryd 

ac adloniant cerddorol.  

Bydd mwy o wybodaeth am yr  
hyn fydd ar gael dros y penwythnos  
yn cael ei gyhoeddi yn ystod 
y misoedd nesaf.  

Gallwch gael y newyddion  
diweddaraf yn  
newportfoodfestival.co.uk

MAE'R CYNLLUNIAU AR Y GWEILL 
AR GYFER GWYL FWYD CASNEWYDD 

YMGYNGHORIADAU 
GWELLA PARCIAU A 
CHWARAE

 
Nod tîm parciau’r Cyngor  
yw gwella ardaloedd chwarae 
yng Nghasnewydd.  Mae'r 
prosiect wedi sicrhau cyllid o 
ymgynghoriadau cyllideb 2022 i 
uwchraddio ardaloedd chwarae 
er mwyn rhoi mannau diogel 
a hwyliog i blant chwarae. 

Mae’r digwyddiadau ymgynghori’n 
gyfle i sicrhau bod yr ardaloedd 
chwarae newydd yn cwrdd ag 
anghenion y gymuned leol. Bydd 
digwyddiadau'n cael eu cynnal 
wyneb yn wyneb a bydd arolwg 
digidol ar gael ar gyfer pob lleoliad. 

Nod y prosiect yw creu ardaloedd 
chwarae sy'n gynhwysol, yn hygyrch, 
ac yn gynaliadwy, gan roi cyfle i blant 
chwarae mewn amgylchedd diogel. 

I gael rhagor o wybodaeth a gweld 
yr ymgynghoriadau cyfredol, ewch 
i newport.gov.uk/parks

 
 
 
 
 
 
Mae dysgu oedolion yn y 
gymuned Casnewydd yn rhoi 
cyfleoedd i bobl leol ennill 
sgiliau a chymwysterau mewn 
amrywiaeth o bynciau.  
 
Ym mis Medi eleni, bydd y rownd 
newydd o gyrsiau yn dechrau 
ac yn cynnwys sgiliau hanfodol 
mewn llythrennedd, TGAU 
mewn Saesneg a mathemateg.  
Hefyd ar gael mae Sbaeneg 
gwyliau, Iaith Arwyddion 
Prydain, llythrennedd digidol a 
sgiliau byw'n annibynnol ar gyfer 
oedolion ag anableddau dysgu.  

Mae yna hefyd gwrs ar lythrennedd 
carbon lle gall dysgwyr ddeall 
eu hôl troed carbon a chymryd 
camau i leihau eu heffaith ar 
y blaned - a allai hefyd arbed 
arian ar filiau’r cartref. 

Hefyd eleni mae dau gwrs  
newydd ar gael - diogelwch 
bwyd ar gyfer arlwyo a 
chymorth cyntaf ar 
gyfer iechyd meddwl.  

Mae diogelwch bwyd ar gyfer arlwyo 
yn gwrs un dydd a fydd yn addysgu'r 
wybodaeth a'r sgiliau angenrheidiol 
sydd eu hangen i ddeall egwyddorion 
glendid a hylendid, yn ogystal â 
chadw cynhyrchion bwyd yn ddiogel. 

Bydd cymorth cyntaf ar gyfer iechyd 
meddwl yn galluogi cyfranogwyr i 
ddod yn swyddog cymorth cyntaf  
ar gyfer iechyd meddwl yn y 
gweithle.  Bydd yn rhoi dealltwriaeth 
o egwyddorion cymorth cyntaf  
ar gyfer iechyd meddwl ac yn 
darparu'r offer sylfaenol i alluogi 
dysgwyr i wrando ar unigolion 
sydd angen cymorth ymateb cyntaf  
ar gyfer eu hiechyd meddwl.

I gael rhagor o wybodaeth am 
gwrs neu i gofnodi eich diddordeb, 
e-bostiwch community.
learning@newport.gov.uk  
neu ffoniwch 01633 656656. 

Bydd manylion a dyddiadau’r 
cyrsiau ar gyfer mis Medi ar gael 
yn newport.gov.uk/ 
communitylearning

DYSGWCH 
RYWBETH NEWYDD 
YM MIS MEDI ELENI 

https://www.newport.gov.uk/newportFoodFestival/en/Newport-Food-Festival.aspx
www.newport.gov.uk/parks
www.newport.gov.uk/communitylearning

AILAGOR CYRTIAU 
TENNIS WEDI'U 
HADNEWYDDU YM 
MHARC TREDEGAR 

 
Mae'r cyrtiau tennis ym 
Mharc Tredegar wedi ailagor 
ar ôl cael eu hadnewyddu er 
mwyn sicrhau eu hyfywedd 
ar gyfer cenedlaethau'r 
dyfodol, gan gynnwys:

• Adnewyddiad llawn o 
yr arwyneb, sydd hefyd 
wedi'i ailbeintio 

• Rhwydi newydd, a 
ffensys perimedr 

• Gosod goleuadau newydd a 
system mynediad giât  

Mae'r gwaith adnewyddu wedi cael ei 
gyflawni a'i ariannu mewn partneriaeth 
gan Gyngor Dinas Casnewydd, 
Tennis Cymru, a Llywodraeth y 
DU a Sefydliad Tennis LTA, fel rhan 
o Brosiect Tennis Parciau LTA - 
rhaglen o fuddsoddiad cenedlaethol i 
adnewyddu cyrtiau tennis cyhoeddus.

Nod y buddsoddiad yw adnewyddu 
miloedd o gyrtiau tennis parciau 
presennol er budd cymunedau lleol 
ledled y DU, gan ei gwneud hi'n 
haws dod o hyd i gwrt, archebu 
cwrt a chwarae ar gwrt. 

Mae cyrtiau ym Mharc Tredegar, 
Parc Beechwood a Pharc Belle Vue 
ar gael i'w harchebu trwy wefannau 
LTA, Tennis Cymru neu Casnewydd 
Fyw fel rhan o system archebu 
newydd a fydd yn ei gwneud yn 
haws archebu cwrt drwy archebu 
ymlaen llaw i sicrhau argaeledd.

AR EICH MARCIAU, 
DARLLENWCH! GYDA 
LLYFRGELLOEDD 
CASNEWYDD

 
 

 
Mae llyfrgelloedd Casnewydd 
yn annog plant a theuluoedd i 
gymryd rhan yn Her Ddarllen  
yr Haf yn ystod Gorffennaf, Awst 
a Medi.   
 
Ar gyfer yr her eleni mae'r 
Asiantaeth Ddarllen wedi ymuno 
â'r Ymddiriedolaeth Chwaraeon 
Ieuenctid i ysbrydoli plant rhwng 
pedair ac 11 oed i ddarganfod pŵer 
chwaraeon a chwarae trwy ddarllen.

Mae'r her yn canolbwyntio ar 
gymeriadau – sy’n cael eu cyflwyno gan 

yr awdur a'r darlunydd plant Loretta 
Schauer – llywiwch gwrs rhwystrau 
ffuglennol yr haf a chofnodi eu darllen 
wrth fynd, wedi'u gwobrwyo gan 
gymhellion am ddim gan gynnwys sticeri. 

Bydd llawer o ddigwyddiadau a 
gweithgareddau'n cael eu cynnal 
yn llyfrgelloedd Casnewydd, 
gan gynnwys ymweliadau ag 
awduron a sesiynau crefft.  

Mae Her Ddarllen yr Haf yn dechrau 
 8 Gorffennaf a bydd yn para tan 9 Medi.

Dysgwch beth sy'n digwydd yng 
Nghasnewydd a sut i gofrestru yn 
newport.gov.uk/libraries  

Ymwelodd arweinydd y 
cyngor, Jane Mudd, â thri 
entrepreneur o Gasnewydd 
a oedd wedi elwa o grantiau 
o gynllun a sefydlwyd gan 
y cyngor i gynorthwyo 
busnesau bach a chanolig. 

Roedd Katie Moss, perchennog 
Otium Concierge; Sian Howarth, 
o Norah Rose Staging, a Daniel 
Dyer sy'n rhedeg Spirit of  Wales 
ymhlith y rhai a gafodd gymorth 
gan y gronfa datblygu busnes.

Fe wnaeth y Cynghorydd Mudd, 
y mae ei phortffolio yn cynnwys 
datblygu busnes, fwynhau 
clywed am eu mentrau.

“Roedd eu brwdfrydedd a’u 
cymhelliant wedi creu argraff  fawr 
arnaf. Mae eu mentrau yn dangos 
amrywiaeth a chreadigrwydd 
anhygoel y busnesau sydd gennym 

yn y ddinas.  Rwy'n falch iawn 
ein bod wedi gallu eu helpu ac 
rwy'n siŵr y bydd eu cwmnïau'n 
parhau i dyfu a ffynnu. 

"Gall ein tîm busnes arbenigol  
gynnig cyngor ar ystod o gymorth 
ariannol ac ymarferol i'r rhai sy'n 
dymuno cychwyn busnes, y rhai  
sydd eisoes yn gweithredu a 
chwmnïau sy'n dymuno adleoli i'r 
ddinas. Dysgwch fwy, gan gynnwys 
sut i gysylltu â nhw, yn  
newport.gov.uk/business” 
 
 
Am fwy o wybodaeth am 
Otium Concierge, sy'n cynnig 
gwasanaethau ffordd o fyw, 
concierge a busnes i gleientiaid 
ledled y byd o'i ganolfan yng 
Nghanolfan Arloesi Wesley Clover 
yng Nghasnewydd, ewch i:  
      otium-concierge.com 

Mae Sian yn gweithio gyda 
gweithwyr eiddo ac unigolion i 
helpu i werthu cartrefi.  
 
Dysgwch fwy am Norah Rose Staging:  
      norahrose.co.uk 
      norahrosestaging 
      @norahrosestaging 
      Sian at Norah Rose Staging

 
Mae distyllfa Spirit of  Wales 
yn cynhyrchu gin, rym a fodca 
Cymreig gan ddefnyddio 
cynhwysion a dulliau a ddewiswyd 
yn arbennig. Yn cyflogi pump o 
bobl yn llawn amser a 10 arall ar 
gyfer digwyddiadau, mae'n cynnig 
teithiau, profiadau gwneud jin 
neu rym a nosweithiau blasu.

Dysgwch fwy am Spirit of  Wales:  
      spiritofwales.com  
      Spirit_of_Wales

GWAITH CELF 
NEWYDD DRAMATIG 
AR GYFER Y 
LLYFRGELL AR EI 
NEWYDD WEDD

 
Mae gan Lyfrgell Ganolog, 
Amgueddfa ac Oriel Gelf 
Casnewydd ychwanegiad 
newydd arbennig sy'n dathlu 
rhai trigolion nodedig.

Wedi'i gomisiynu gan Urban 
Circle, a'i ariannu gan grant 
Loteri Cod Post y Bobl, crëwyd 
Murlun Arwyr Casnewydd gan yr 
artist Consumersmith ar waliau'r 
grisiau sy’n arwain at dri llawr.

Mae'n cynnwys: Loren Henry ac Ali 
Boksh, cyd-sylfaenwyr Urban Circle; 
Hadassah Radway, addysgwr a 
gweinidog sy'n cymell ac yn grymuso 
pobl ifanc ac oedolion; yr awdur 
a’r dramodydd Roy Grant; cyn 
fydwraig Vernesta Cyril a enillodd 
OBE am ei gwaith nodedig a Marilyn 
Bryan-Jones, mentor mawr ei 
pharch, hyfforddwr tîm chwaraeon, 
ymgynghorydd a hyfforddwr.

Dywedodd y Cynghorydd Jane 
Mudd, Arweinydd y Cyngor: 
“Roeddem yn falch ein bod wedi 
gallu cynnig lleoliad ar gyfer murlun 
Arwyr Casnewydd ac rydym wrth 
ein bodd gyda'r canlyniadau. Mae'n 
gynrychiolaeth hynod gadarnhaol 
a dyrchafol o bobl sydd wedi 
gwneud gwahaniaeth gwirioneddol 
i'r ddinas a'n cymunedau. 

Y CYNGOR YN HELPU 
BUSNESAU Mae Llong Casnewydd yn 

cynnal ei hail ddiwrnod 
agored canoloesol ddydd 
Sadwrn 29 Gorffennaf. 

Bydd y diwrnod yn cynnwys 
gweithgareddau llawn hwyl 
ar thema'r canol oesoedd i'r 
teulu i gyd, gan gynnwys:

• Crefftau i’r Teulu 
• Saethyddiaeth
• Ail-greadau
• Adrodd straeon 
• Gwneud rhaffau 
• Gwehyddu helyg
• Cerddoriaeth
• Barbwr llawfeddyg  

Bydd teithiau o amgylch y Ganolfan 
Longau hefyd ar gael drwy'r 
dydd. Mae mynediad am ddim, 
gyda pharcio am ddim ar gael ar 
y safle, a lluniaeth ar werth.  

Mae'r arddangosfa Ôl-ddiwydiannol yn 
cael ei chynnal yn Amgueddfa ac Oriel 
Gelf Casnewydd tan ddiwedd mis 
Medi. Mae'r arddangosfa'n cynnwys 
gwaith gan dri artist lleol, Sarah 
Goodey, Dean Lewis a Kate Mercer, 
sydd wedi'i ysbrydoli gan gasgliadau'r 
Amgueddfa a'r Oriel Gelf a'r ddinas. 

Gan ddefnyddio ffotograffiaeth, 
darlunio a thecstilau, mae pob artist 
wedi defnyddio casgliad yr amgueddfa i 
archwilio'r effaith a gafodd diwydiannu 
ar amgylchedd Casnewydd, ei 
phensaernïaeth a’i phobl.

Mae digwyddiadau i'r teulu am ddim 
yn cael eu cynnal drwy gydol yr haf. 
Ewch i newport.gov.uk/heritage.

HWYL YR HAF GYDAG 
AMGUEDDFEYDD 
A THREFTADAETH 
CASNEWYDD 

"Hoffwn ddiolch i Urban Circle a 
Consumersmith am yr ychwanegiad 
gwych hwn i'r adeilad sydd, yn ogystal 
â bod yn ganolfan ddiwylliannol, 
hefyd yn cynnig gwasanaethau 
wyneb yn wyneb i breswylwyr 
mewn lleoliad canolog, hygyrch." 

Spirit of  WalesNorah Rose StagingOtium Concierge

www.newport.gov.uk/heritage
www.newport.gov.uk/business
www.otium-concierge.com
www.spiritofwales.com
www.norahrose.co.uk
www.newport.gov.uk/libraries
www.newport.gov.uk



